
Is-Grŵp yr Amgylchedd Cyngor Ieuenctid Ceredigion 
CYLCH GORCHWYL  

Ionawr 2023 
 
Nod Is-grŵp yr Amgylchedd Cyngor Ieuenctid Ceredigion: 
 
Yn unol ag Erthygl 12 Confensiwn y Cenhedloedd Unedig ar Hawliau’r Plentyn (CCUHP), bydd is-grŵp 
yr Amgylchedd Cyngor Ieuenctid Ceredigion yn canolbwyntio ar faterion amgylcheddol ac sy’n 
ymwneud â newid hinsawdd, sy’n effeithio ar Bobl Ifanc sy’n byw yn Sir Ceredigion a thu hwnt. 
 
Yng Nghyd-destun CCUHP 
 
Mae hanes hir yng Nghymru i’r ymrwymiad i gynorthwyo plant a phobl ifanc i sicrhau bod eu llais yn 
cael ei glywed ac i ddylanwadu ar weithgarwch gwneud penderfyniadau.  Mae hwn yn rhywbeth a 
gefnogir gan Gyngor Ieuenctid Sir Ceredigion. 
 
Confensiwn y Cenhedloedd Unedig ar Hawliau’r Plentyn – Mae Confensiwn y Cenhedloedd Unedig 
ar Hawliau’r Plentyn (CCUHP) yn amlinellu’r gofynion lleiaf o ran diogelu, darparu a chyfranogi y dylai 
pob plentyn a pherson ifanc ddisgwyl eu cael er mwyn byw bywydau diogel, hapus a boddhaus.  Mae 
Erthygl 12 CCUHP yn gwarantu’r hawl i blant gael eu clywed ym mhob proses lle y caiff penderfyniadau 
eu gwneud ac y gallent effeithio arnyn nhw: 
 
 “ 1.) Nodir y bydd Partïon yn cynnig sicrwydd i’r plentyn sy’n gallu ffurfio eu safbwyntiau eu 

hunain y byddant yn cael yr hawl i fynegi’r safbwyntiau hynny mewn ffordd rydd ym mhob 
mater sy’n effeithio ar y plentyn, a rhoddir ystyriaeth briodol i safbwyntiau’r plentyn yn unol 
ag oedran ac aeddfedrwydd y plentyn.” 

 
Diben Is-grŵp yr Amgylchedd  
 
Diben Is-grŵp yr Amgylchedd yw sicrhau platfform i bobl ifanc godi ymwybyddiaeth, addysgu, eirioli 
ac ymgyrchu ar ran pobl ifanc arall ynghylch dull gweithredu cynaliadwy tuag at wella eu hamgylchedd 
lleol a’r hinsawdd yng Ngheredigion (a thu hwnt o bryd i’w gilydd). 
 
Blaenoriaethau’r Is-Grŵp ar gyfer 2022/23 
 
Bydd Cyngor Ieuenctid Ceredigion yn cefnogi Is-grŵp yr Amgylchedd a fydd yn: 
 

1) Sefydlu Is-grŵp yr Amgylchedd newydd ar gyfer Cyngor Ieuenctid Ceredigion 
2) Penderfynu ar enw ar gyfer is-grŵp yr Amgylchedd sy’n briodol i’w ddiben 
3) Cytuno ar raglen flynyddol a fydd yn cynnwys cyfarfodydd rhith a chyfarfodydd wyneb yn 

wyneb 
4) Rhoi blaenoriaeth i un maes gwaith a fydd yn amlygu effaith gadarnhaol er mwyn sicrhau 

newid i’r amgylchedd a’r hinsawdd yng Ngheredigion 

5) Croesawu siaradwyr gwadd a mynychu lleoliad/digwyddiad/gweithgarwch a fydd yn gwella 
gwybodaeth am bwnc 

 
Aelodaeth Is-grŵp yr Amgylchedd: 
 
Bydd aelodaeth y fforwm yn agored i unrhyw aelodau Cyngor Ieuenctid Ceredigion a pherson(au) ifanc 
sy’n cynrychioli gwasanaethau ieuenctid statudol neu sefydliadau ieuenctid o’r trydydd sector sy’n 
cynorthwyo cyfranogiad plant a phobl ifanc yng Ngheredigion. 
 
Neu  
 
Bydd aelodaeth y fforwm ar agor i unrhyw aelodau Cyngor Ieuenctid Ceredigion ac unrhyw berson(au) 
ifanc sy’n byw yng Ngheredigion yn gyffredinol.  Ni fydd uchafswm o ran nifer yr aelodau a ganiateir. 
 
Neu  
 
Bydd aelodaeth y fforwm yn agored i unrhyw aelodau Cyngor Ieuenctid Ceredigion ac aelodau 
blaenorol y Cyngor Ieuenctid 
 
Cyfarfodydd a Rhaglen  
 
Bydd Is-grŵp yr Amgylchedd Cyngor Ieuenctid Ceredigion yn cyfarfod dan drefniant rhith a wyneb yn 
wyneb.  Trefnir cyfarfodydd fel y cytunir yn y rhaglen gweithgareddau.  Cynhelir cyfarfodydd rhith ar 
………………………………………………………………………., a chytunir ar weithgareddau wyneb yn wyneb wrth 
gyfarfod dan drefniant rhith. 

YSGRIFENYDDIAETH  
 
Cyflawnir swyddogaeth Ysgrifenyddiaeth y cyfarfod gan Wasanaeth Ieuenctid Ceredigion, a fydd yn 
cynnig rhaglen flynyddol a fydd yn cynnwys trefnu’r lleoliad ar gyfer cyfarfodydd wyneb yn wyneb.  
Bydd Gwasanaeth Ieuenctid Ceredigion yn cynorthwyo gyda’r gwaith o lunio agenda ar gyfer y 
cyfarfodydd, gan gyhoeddi papurau a chymryd nodiadau yn ystod y cyfarfodydd. 
 
Cadeirydd  
 
Cadeirir cyfarfodydd yr is-grŵp gan aelod etholedig o’r grŵp, a bydd eu tymor yn para blwyddyn 
 
Neu  
 
Cadeirir cyfarfodydd yr is-grŵp dan drefniant cylchdro o aelodau’r cyngor ieuenctid sy’n bresennol yn 
y cyfarfodydd. 
 
Adolygiad Blynyddol Cylch Gorchwyl Is-grŵp yr Amgylchedd 
 
Bydd adolygiad blynyddol o’r cylch gorchwyl yn galluogi is-grŵp yr amgylchedd i gynnig blaenoriaethau 
blynyddol newydd a rhaglen o ddigwyddiadau y bydd gofyn cytuno arnynt ar gyfer pob blwyddyn.  
Cynigir y dyddiad adolygu nesaf ar gyfer cyfarfod yr Is-grŵp a gynhelir ym mis Rhagfyr 2023. 
 
 

Rhaglen Ddrafft Is-Grŵp yr Amgylchedd Cyngor Ieuenctid Ceredigion 
Cyngor Ieuenctid Ceredigion:  Tymor 2022/23 
 
Gweithgaredd  Amserlen  

Cyfarfod Cychwynnol rhith Is-grŵp yr Amgylchedd Rhagfyr 2022 

7/12/22 a 15/12/22 

Paratoi Cylch Gorchwyl drafft gydag aelodau Is-grŵp yr Amgylchedd, 
a fydd yn cynnwys rhaglen arfaethedig a chyfeiriad at Flaenoriaeth 1 

Ionawr 2023 

Cyfarfod Cyngor Ieuenctid Ceredigion:  Eitem ar yr Agenda 3 Chwefror 2023 

 

Cyfarfod rhith Is-Grŵp yr Amgylchedd:  Blaenoriaeth 1 Mawrth 2023 

 

Cyfarfod Cyngor Ieuenctid Ceredigion:  Eitem ar yr Agenda 17 Mawrth 2023 

Cyfarfod rhith/wyneb yn wyneb Is-Grŵp yr Amgylchedd: 
Blaenoriaeth 1 

Ebrill/Mai 2023 

Arholiadau 
 

Mai – Mehefin 2023 

Digwyddiad Cyngor Ieuenctid:  Pawb A’i Farn Ceredigion 2023 14 Gorffennaf 2023  
Cyfarfod rhith/wyneb yn wyneb Is-Grŵp yr Amgylchedd: 
Blaenoriaeth 1 

Gorffennaf 2023 

Taith/Ymweliad Gwyliau Haf Awst 2023 
Cyfarfod rhith Is-Grŵp yr Amgylchedd:  Adolygu Blaenoriaeth 1 Hydref 2023 
Cyfarfod rhith Is-Grŵp yr Amgylchedd:  Grŵp newydd Rhagfyr 2023 

Cytunwyd ar y Cylch Gorchwyl gan Gyngor Ieuenctid Ceredigion ar …………………………………… 
 
Llofnodwyd gan Gadeirydd Cyngor Ieuenctid Ceredigion: …………………………………………………… 
 
Dyddiad: ……………………………………………………………….. 


